IV. ERANSKINA
2012-2013, 2013-2014, 2014-2015 eta 2015-2016 IKASTURTEETARAKO ITUNDU BEHARREKO UNITATEAK ZEHAZTEKO RATIOAK ETA IRIZPIDEAK
1.- Ikasle/unitate ratioak:
	IRAKASKUNTZA
	RATIO MAXIMOA
	RATIO MINIMOA

	Haur Hezkuntza (2. zikloa)
	25
	17

	Lehen Hezkuntza
	25
	17

	Derrigorrezko Bigarren Hezkuntza
	30
	17

	Batxilergoak
	35
	18

	LHko Heziketa Zikloak
	25
	12

	HLPPak
	15
	10


2.- Itundu beharreko unitate kopurua zehazteko, ratio maximoa eta minimoa kontuan izango dira. Hots, ikasle kopurua ratio maximoaz zatitu eta hondarra ratio minimoaren berdina edo handiagoa bada, beste unitate bat itunduko da, ikasturtea eta hizkuntza-eredua beti kontuan izanda.
3.- Batxilergoan ikasturteko ikasle guztiak kontuan hartuta zehaztuko dira itundu beharreko unitateak, modalitateak kontuan izan gabe.
4.- Haur Hezkuntzan (2. zikloa) eta Lehen Hezkuntzan, matrikulatutako ikasle kopuruak itundu beharreko unitate kopurua aurreko ikasturtearekiko txikitzea badakar, etapan itundutako unitate kopurua manten daiteke, 20 ikasle/ikasgelako mantentze-ratioa aplikatuz eta, hala badagokio, dagokion biribiltzea eginez. Gainera, beharrezkoa izango da osatu gabeko talderik ez egotea.
Derrigorrezko Bigarren Hezkuntzako etapetan, aplikatu beharreko mantentze-ratioa 20 ikasle/ikasgelako izango da eta, hala badagokio, dagokion biribiltzea egingo da. Gainera, beharrezkoa izango da osatu gabeko talderik ez egotea.
Batxilergoko etapan, aplikatu beharreko mantentze-ratioa 25 ikasle/ikasgelako izango da eta, hala badagokio, dagokion biribiltzea egingo da. Gainera, beharrezkoa izango da osatu gabeko talderik ez egotea.
5.– Heziketa Ziklo edo Hasierako Lanbide Prestakuntza Programa jakin baten lehen ikasturtean matrikulatutako ikasle kopuruak itundu beharreko unitate kopurua aurreko ikasturtearekiko txikitzea badakar, etapan itundutako unitate kopurua manten daiteke, nahiz eta taldeko ikasle kopurua ezarritako ratio minimora ez iritsi, Heziketa Ziklo jakin horren lehen ikasturteetako ikasleen batez bestekoa ratio minimo horretara iristen bada, osatu gabeko talderik ez badago.
6.- Lehen ikasturtetik ituntzen diren Lanbide Heziketako Heziketa Zikloak eta Hasierako Lanbide Prestakuntza Programak itunduta segituko dute horiek amaitu arte.
Aurrekoari kalterik egin gabe, 2. eta 3. ikasturteetan itundu beharreko ikasgela kopurua zehazteko, 2. irizpidean ezarritakoa izango da kontuan.
7.- Era berean, salbuespen gisa, eranskin honetan ezarritakoak baino ratio txikiagoak dituzten unitateak itun daitezke. Kasu horretan, kontuan izango dira ikastetxearen kokapena (landa/hiria), bildutako eskola-biztanleriaren baldintza sozioekonomikoak eta eskualdeko hezkuntza-eskaintza.
8-. Eranskin honen lehenengo puntuan adierazitakoa baino ikasle/unitate kopuru handiagoa duten hezkuntza-unitateak itun daitezke, baimena emana badu, ikasleek beren ikastetxean jarraitzea bermatzeko. Era berean, Lurraldeko Eskolatze Batzordeak erabakitako eskolatze berriak direnean.
9.- Hezkuntza Berezian itundu beharreko ikasgela kopurua zehazteko, kontuan izango dira Hezkuntza Sailburuordetzaren mendeko Hezkuntza Bereziko zerbitzuek egindako txostenak, eta ez dira bete behar eranskin honetan ezarritako ratioak.
10.- Curriculum anitzeko taldeetan eta Derrigorrezko Bigarren Hezkuntzako hezkuntza indartzeko proiektuetan itundu beharreko ikasgela kopurua zehazteko, kontuan izango dira Hezkuntza Sailburuordetzaren ebazpen bidez baimendutako taldeak.
11.- Zereginen Ikaskuntzan itundu beharreko ikasgela kopurua zehazteko, kontuan izango dira arloan eskumena duen Sailburuordetzak egindako txostenak, eta ez dira bete behar eranskin honetan ezarritako ratioak.

